
Okoe kodo pạruạ ńũ

Okoe kodo Hạnḍi

Sãota menaḱ caole ata

menaḱ cakha sạnḍi.

Sohrae, baha, eroḱ

Aema ar hõ porob

Rạskạte pereć menaḱ

Bujhạu ạḍi gorob.

Joto nisạ benao lạgit́

Mit́ ṭaṅ menaḱ ran

Okoe sendra manḍer gajaṛ

Okoe bạnijko daran.

Bender hoṛo, guhum rạput́

Arhõ matkom reaḱ

Lạlu – bạcu moṛẽ mãhã

Jate ona seyaḱ.

Bir tala sagen menaḱ

Aema dare-nạṛi

Tumạl ako benao lạgit́ Rạnu bapari.

Kuṛi  gidrạ  koaḱ  football
haparao̠
Naogaon  jilạ  dhamorhaṭ  Upojilạ  reaḱ  Biniduạr  Mission
maṭh re kuṛi gidrạ koaḱ mit́ṭen football haparao̠ do̠
hoena.No̠a  haparao̠  do̠̠  ko  sapṛao  leda  Beniduạr  juan
sãota.Sạnicar hiloḱ setaḱ 9 baja o̠kte 8 goṭeć dolaḱ
noa football haparaoe uḍhạu keda dhamorhaṭ Union Parisod
ren  chairman  ar  Union  Awami  League  ren  sadharon  sompadok
Kamruzzamn.Beniduar Catholic Church ren father Fabian Marandi
aḱ ạyurte pạhil khilạḍ reko gateyena Biniduạr Ạdibạsi
kuṛi dol ar Potnitola Candpukur kuṛi do̠l.Noa haparao̠ re
Potnitola,Joypurhaṭ,Dinạjpur,Ghoṛaghaṭ  ar  Rajshahi  ren
kuṛi football do̠l ko selet́ lena. Final re Belwa jabṛe ato
ren kuṛiko ar panchbibi ren kuṛiko modre kajak mit́ṭen
khilạḍ do̠ hoena.Menkhan khilạḍre o̠ko̠e do̠l hõ bako
goal daṛeat́ tahẽkana. Tiebreaker re 4-3 goal te final ko
jitạuena panchbibi kuṛi football do̠l.

No̠a  haparao̠  reaḱ  siropa  capat́  akhṛa  re  seṭer  ko
tahẽkana  Ạdibạsi  koren  ạyurić  jillu  Marḍi,Antoni
hembrom,word ren Awami League re mukhiya Atik Konok,upojilạ
khobor sakam sãota ren onoliạ Malek, Maejiu Ạyurić Emelda
Maranḍi sãote arhõ aema manot hoṛ. Noa haparao̠ reaḱ
pạhil siropa do̠ tahẽkana 8,000/- ṭaka ar dosar do 6,000/-
ṭaka.

China  re  Restaurant  rạput́
kate 29 hoṛ ko goćena
China Reaḱ utạr re shanji Pradesh re restrurent rạput́ kate
29 hoṛ ko goćena ar ko 7 hoṛ ko kạhil akana.

Teheń china disom ren joruri bebostha pona Montronaloy noa
kathako so̠do̠r ke̠da,Nonka ko men ocoeda Reuters.

Sạnicar setaḱ 9.30 bajaoḱ o̠ḳte shanji Pradesh re mit́ṭen
bar tala  jojom oṛaḱ rạput́ ente nonkan duk reaḱ ghoṭona
do̠ hoena.

Robibar setaḱ modrege onko bańcao̠ko kạmi do cabayena.Onḍe
29 goṭen goć hoṛaḱ hoṛmo ko ńamkeda.

Teheń  Baṅgladiso̠m  re̠
KO̠RO̠NA te̠ko jạbunena 1897
Baṅgladiso̠m re̠ 24 ghonṭare KO̠RO̠NA ajar te̠ko jạbunena
1897 hoṛ, ar mit́ din re̠ ko goćena 42 hoṛ. IECDR reaḱ
hisạbte ajarreko paṛoen hoṛaḱ lekha do̠ hoena 3 lakh 10
hajar 822 hoṛ arko goćena  4 hajar 248 hoṛ.

24 ghonṭareko bogeyena  3 hajar 44 hoṛ.

Onko selet́ moṭ ko̠ro̠na ajar khon boge akan ko doko hoyena 2
lakh 1 hajar 907 hoṛ.

Teheń disom sombat buleṭin re̠ noa kathako so̠do̠r keda
Sastho Odhidoptor.

Ona lekate goṭa dhạrtire KO̠RO̠NA ajar te̠ko jạbunena 2.5
kạruṛ cetan ar goćen hoṛ koaḱ lekha do̠ 8 lakh 82 hajar.

FA  Community  Shield  reaḱ
siropa ko jitạu ena Arsenal
Pạhilre  Pierre-Emerick  Aubameyang  aḱ  goal  te  Arsenal
khilạḍ  reko  lahalen  rehõ,bodolić  khilạḍiyạ  Takumi
Minamino aḱ goal te khilạḍ reaḱ 90 miniṭ hạbić 1-1 goal
te soman tahẽkana khilạḍ do̠.Menkhan penaltie Phanda re 5-4
goal te ko jitạu ena Arsenal.

Hola ńindạ England reaḱ jạtiạri football Maṭ Wembley
stadium re pạhil khon ge ạḍi jhũk ar kajak ko gateḱ kan
tahẽkana banar dol ge. Khilạḍ reaḱ 12 miniṭ re Pierre-
Emerick Aubameyang goal teko lahalena Arsenal. Liverpool aḱ
mit́ṭen goal off side iạte bạtilen takoa.Menkhan khilạḍ
reaḱ 73 miniṭ re Takumi Minamino goal ket́ iạte khilạḍ
reko rua̠r̠lena.Khilạḍ reaḱ 90 miniṭ re o̠ko̠e do̠l hõ ar
bako goal daṛeaḱ te tiebreaker seć calaona gate do̠.Onare
5-4 goal te jitạu kate 16 dhao̠ leka Community Shield reaḱ
siropa ko jitạu ena Arsenal.

Cancer  ajar  teye  Hana

puriyena ‘Black Panther’ ren
Obhineta
Eke̠n  43  se̠rma  ume̠r  re  Cancer  ajarte  bend̠aoena  ‘Black
Panther’ ren ńutumanić obhineta Chadwick Boseman.teheń Los
Angeles  re  aćaḱ  oṛaḱ  rege  Dhuri  dhạrtie  bạgiada.Ona
o̠kte  o̠nd̠eko   tahẽkana  aćren  bạhu  ar  gharońj  ren
jo̠to̠ho̠ṛ.

Teheń  garońj  seć  khon  uniaḱ  gujuḱ  babot  mit́ṭen
lạiteaḱ do̠ko so̠do̠r keda.nonka ko men o̠cokeda,uniaḱ noa
Cancer ajar babot  cet́hõ bako baḍae kan tahẽkana gharońj
ren ko.Gujuḱ laha jotoe lại so̠do̠raḱ koa.

2018 salre Chadwick Bosemanaḱ mit́ṭen  ạḍi hiṭ cinema
‘Black Panther’ oḍok lena. Ona chaḍa Gods of Egypt,Avengers
Infinity War, Captain America Civil War,nonkanaḱ aema Maraṅ
 namḍak cinema re hõe obhinoe kada.

Uniaḱ noa gujuḱ re Hollywood ren aema ńutuman obhinetako
duk ko sodor keda.

Dinre 32 hoṛ goćena ar hõ
2131  hoṛ  ko  jạbunena
Ko̠ro̠na ajar te
Baṅgladiso̠m re̠ 24 ghonṭare KO̠RO̠NA ajar te̠ko jạbunena
2131 hoṛ, ar mit́ din re̠ ko goćena 32 hoṛ. IECDR reaḱ
hisạbte ajar reko paṛoen hoṛaḱ lekha do hoena 3 lakh 8
hajar 925 hoṛ ar goćena ko 3 hajar 740 hoṛ.

https://santalstimes.com/2020/08/29/cancer-ajar-teye-hana-puriyena-black-panther-ren-obhineta/
https://santalstimes.com/2020/08/29/cancer-ajar-teye-hana-puriyena-black-panther-ren-obhineta/
https://santalstimes.com/2020/08/29/dinre-32-hor%cc%a3-gocena-ar-ho%cc%83-2131-hor%cc%a3-ko-ja%cc%a3bunena-ko%cc%a0ro%cc%a0na-ajar-te/
https://santalstimes.com/2020/08/29/dinre-32-hor%cc%a3-gocena-ar-ho%cc%83-2131-hor%cc%a3-ko-ja%cc%a3bunena-ko%cc%a0ro%cc%a0na-ajar-te/
https://santalstimes.com/2020/08/29/dinre-32-hor%cc%a3-gocena-ar-ho%cc%83-2131-hor%cc%a3-ko-ja%cc%a3bunena-ko%cc%a0ro%cc%a0na-ajar-te/


24 ghonṭa re bogeyenako 2hajar 27 hoṛ.

Onko selet́ moṭ ko̠ro̠na ajar khon boge akanko hoyena 1 lakh
98 hajar 863 hoṛ.

Teheń disom sombat buleṭin re̠ noa katha ko so̠do̠rkeda
Sastho Odhidoptor.

.

Hijuḱkan  cando  khon  Lahate
lekage gạḍi bhaṛa
Sepṭembor cando reaḱ pạhil tạrik kho̠nge
lahate lekage bus bhaṛa: Obaidul Kader
Ko̠ro̠na ajar lahare o̠kaleka bus gạḍi bhaṛa
tahẽka  no̠nkage  hatao̠  hoyoḱa,  Menteye
menkeda Soṛok Poribahan ar Setu Montri Obaidul
Kader. Teheń ać aḱ oṛaḱ khon Dhaka soṛok
zone  ren  mukhiyạ  kạmiạ  saõte  bhideo
conference te  gapalmarao o̠kte noako kathae
menkeda Obaidul Kader.
Uniymenkeda, disom ren hoṛ koaḱ katha ar niạ
o̠kte  ko  reaḱ  halot  hudis  kate  Sepṭembor
cando reaḱ pạhil Tạrik khon laha te lekage
bus gạḍi bhaṛa hatao̠ hoyoḱa.
Noa laha 66 din reaḱ lockdown tayo̠m pạhil
June ạn manao lekate bus gạḍiko cạluleda.
Niro̠po̠n  ho̠ṛmo̠  reaḱ  ạn  ar  bus  gạḍi
mạlik koaḱ jemon lo̠ksan baṅ hoyoḱ o̠na
ia̠te 60% bhaṛa ko ḍherleda.

3 Cando po̠r lahatenaḱ bhaṛa re ruạṛoḱ
lạgit́  hõ  tho̠ṛa  ạn  do̠  manao̠  hoyoḱ
tabona hoṛ ar bus gạḍi kạmiạ ko hõ. Nonka
leka , jotohoṛ mask horoḱ hoyoḱtakoa, Bus
gạḍi kạmiạ kohõ tinạḱ duṛuṕ aḱ menaḱ
ona khon bạṛti hoṛ bako deć daṛeakoa. Ti
ạruboḱ reaḱ bebostha tahẽn lagaoḱa, Saõte
bus  gạḍi  hõ  Tejoko  (Jibanu)  khon  saphae
jạruṛa.

Amritopur  (AFC)  Ạdibạsi
football haparao̠
Tanore Upojilạ reaḱ Amritpur ato football Maṭh re hoyena
Ạdibạsi  koaḱ  Maraṅ  mit́ṭen  football  haparao̠.No̠a
haparao̠  do̠ko  Hoe  oco  le̠da  Amritopur  AFC  Youth
Association.Bar (2) din reaḱ o̠na haparao̠ re 16 go̠ṭe̠n dol
ko selet́ lena.Holano̠ḱ hoyen final re DJ Koikuṛi football
do̠l doho kate bol phanda(tiebreaker) te harao̠ kate final ko
jitạu  ena  Belpukuriạ  Fc.No̠a  haparao̠  reaḱ  pạhil
Siropa(prize money) do̠ tahẽkana 20,000/- ṭaka ar dosaraḱ
do̠ tahẽkana 15,000/-ṭaka.

No̠a  haparao̠  reaḱ  Siropa  capat́  akhṛa  re  Maraṅ  peṛa
lekate seṭere  tahẽkana Tanore Upojilạ ren Chairman Lutfar
Haidar Rosid Moina. Chairman nijete final re pạhil ar dosar
dol Siropa doe(prize money) calat́ koa.

Cõ̠ṛẽ̠,  Pạuriạ  ar  Bedea
Pạrisrenko  Ado̠ḱkan  reaḱ
Katha

Cõ̠ṛẽ̠,  Pạuriạ  ar  Bedeako  do̠  ạd
kho̠ngeko  ko̠mgea.

Cetatko karo̠nte co̠ṅ Cõ̠ṛẽ̠ pạrisren oka-oka gharo̠ńj do̠
eṭaḱ pạristeko oyo danaṅakana. Ado̠ ako-ako do̠ aso̠l mạilạ
do̠ko baḍaetakogea, e̠nte pạrisko pheraoakat́re hõ̠ Boṅga do̠
bako bo̠do̠lakantakoa. Onkage, aema Besra gharo̠ńj renko hõ̠
netar  do̠  Ṭuḍu  pạrisreko  ucạṛakana…  Ado̠  ako-ako  do̠ko
baḍaegea… Onatege, Besra gharo̠ńj são gharghạrạia katha hećako
khan  o̠ko̠e  o̠ko̠e  Ṭuḍuko  do̠  (joto  Ṭuḍu  do̠  baṅ)  bako
aṅgo̠ca.
Bedea  do  ḍherkaege  Ho̠ṛ  Ho̠po̠nko  kho̠n  begaro̠ḱte  Bedea
ńutuman judạ jạt menteko bahna ocoakana… Hane Rãci sor Ramgaṛh
se̠ćte kusiạm ńamkoa. O̠ko̠eko do̠ eṭaḱ pạristeko oyo danaṅ
baṛaakana,  ar  sare̠ć  bare̠ćko  do̠  netar  Soali  /  Sewali  /
Shevalin eman pạrisko o̠lo̠go̠ḱa, noa do̠ Bedea pạris reaḱge
ar mit́ ńutumkana. Noko gelbar pạrisrenko chaḍa hõ̠ netar Ho̠ṛ
Ho̠po̠nko talare ar hõ̠ mit́bar pạrisrenko ńamo̠ḱkana, jeleka
–
Copeyar / Chopeyar:- Noa “Copeyar” do̠ laha bidạl do̠ khũṭ
ńutum tahẽ̠kana, Cõ̠ṛẽ̠ ar Murmukoaḱ. Ado̠ netar do̠ o̠ko̠e-
o̠ko̠e gharo̠ńjren pạris lekate hõ̠ko beoharet́kana.
Bado̠li: Noa do̠ jạṛ lekate Mạrṇḍikoaḱ gaṛ ńutum tahẽ̠kana.
Ado̠  oka  lekate  co̠ṅ  mit́bar  gharo̠ńj  do̠  noage  pạris

hoeakantakoa.
Ḍoṇḍka / Dondka / Dandka:- Noa do̠ Ṭuḍu pạris reaḱ mit́ khũṭ
ńutum  tahẽ̠kana.  Ado̠  netar  do̠  pạris  lekate  noako
beoharet́kan  ho̠ṛ  ho̠po̠nko  ńamo̠ḱgea.
Rapaz / Rapaj:- sedae bidạl noa do̠ Kisku mạilạrenkoaḱ khetab
se Title tahẽ̠kana, Surname do̠ baṅ. Ado̠ netar o̠ko̠e-o̠ko̠e
gharo̠ńjrenko  do̠  noa  Title’ge  akoaḱ  Surname  lekako
beoharet́kana.
Coomar  /  Kumar:-   Noa  hõ̠  hane  sedae  bidạl  do̠  Hembrom
ho̠ṛkoaḱ Khetab se Title tahẽ̠kantakoa. Ado̠ netar do̠ o̠ko̠e-
o̠ko̠e  gharo̠ńj  renko  do̠  noa  Title’ge  Surname  lekako
beoharet́kana.
Thạkur:-  Murmu  ho̠ṛko  do̠  Murum  Eṅga  akoren  Ṭotem  kho̠n
o̠mo̠nakan  reaḱ  kisạ  menaḱtakote  sedae  do̠  Ṭhạkur  Khetab
tahẽ̠kantakoa. Ado netar do̠ o̠ko̠e o̠ko̠e gharo̠ńj renko do̠
ona Khetab se Title ge Surname lekako beoharet́kana.
Majhi / Manjhi:- o̠ko̠e o̠ko̠e Mạńjhi gharo̠ńj renko do̠ netar
hudạge Surname re pheraoakantaoa. Ar bin baḍae Sạrkari Deko
kạrạmcariko hõ̠ noa lạgit́ko jimmedara… Bin bachaote okakore
co̠ṅ  Santal  khange  Manjhi  mente  sạrkari  nạthireko  o̠l
caṛhaoakat́bona. Ado̠ un kho̠n Ho̠ṛ Ho̠po̠nko talare Manjhi
hõ̠ mit́ṭen Surname hoe bo̠tećakana.
Saotal / Saontal / Santal / Sonthal:-  Noa hõ̠ bin baḍae
Sạrkari Deko kạrạmcarikoaḱ e̠ne̠mkana. Laha bidạl ạḍi jemo̠n
temo̠nko nạthilet́bona. Ado pạris ṭạris cet́ hõ̠ baṅ kulikate
sidhạite ńutum tayo̠m Santalko o̠lket́bona, asokaete Dooars ar
Sylhet reaḱ Ca bagankore, ar Tripura, Coṭṭogram, Phoridpur
eman sećte.


